夢想．家劇本(黎家美、曾淑儀、李麗瑩、譚穎文、梁進榮)

〈場景一〉
場哋：天橋底
人物：犬夢想、野口
時間：現實
(犬夢想睡在天橋底下，野口經過，發現了他)

野口：(拍打犬夢想的肩膀)犬夢想！犬夢想！
犬夢想：(被吵醒)邊個啊！
(犬夢想醒來，看著野口，一臉疑惑)

犬夢想：(擰轉頭說)咁熟口熟面嘅
野口：犬夢想，點解你會輪落到如斯田哋架？
犬夢想：唉……講起來就一匹布咁長！不過點解要話你知啊！我都唔識你！
野口：因為我可以幫到你
犬夢想：講笑咩！時間都唔可以倒流，你仲點幫我啊！(說完倒頭大睡)

野口：(語氣裝作無所謂)要時間倒流好易啫！嘅然你唔想就算啦(說完轉身就走)

犬夢想：(立即醒過來)等等！你有辦法？！
野口：(伸手拉著犬夢想一跳)跟我嚟啦！
(犬夢想就被野口帶回幼稚園嘅時間啦)

〈場景二〉
場哋：課室
時間：幼稚園時期
人物：童年犬夢想、童年野口、獨蘭、大叉樂、任天久、陳老師、成年犬夢想、成年野口
成年犬夢想：(驚喜指著童年犬夢想)哈哈！個果係我啊！
成年野口：係啊！我哋已經回到過去啦！
成年犬夢想：太好啦﹗我要努力實現夢想，改寫我嘅過去！
(叮噹、叮噹，上課鐘聲響起)

陳老師：小朋友，今日我哋要討論自己嘅夢想，邊個想講先啊！
大叉樂：(踴躍舉手)老師！我第時嘅夢想係開好多好多間快餐店，賺好多好多錢，仲要賺埋員工嘅午飯錢。哇！(雙眼發亮)到時一定會發達嫁！
陳老師：(拍手) 哇！樂樂好有大志喎！不過唔好咁刻薄，連員工嘅午飯錢都賺。知唔知啊！
大叉樂：哦~

獨蘭：(雙眼發亮，開始擺弄姿態)老師老師！我大個要做周繡蘭！因為佢繡蘭花好叻架！同埋佢同我個名同我一樣，都有個蘭字！
陳老師：唔錯啦！不過唔好咁沉迷偶像啊！
任天久：到我啦！到我啦！我大個要遊戲公司，改名叫做「任天台」
陳老師：唔錯！唔錯！有前途！
大叉樂：(突然舉手大叫)陳老師！犬夢想偷我罐可樂啊！
童年犬夢想：(急忙辯解) 冇啊冇啊！我見佢將罐空嘅可樂掉落哋下，我未擺起佢，我冇偷啊！
陳老師：原來係咁！樂樂，下次唔好亂拋垃圾啦！小夢夢，話比老師知，你嘅夢想係咩啊！
童年犬夢想：(興奮)我大個想做環保回收人員啊！
大叉樂：(大笑)哈哈哈，做垃圾佬，無大志！
陳老師：大叉樂！唔準笑人！小夢夢嘅夢想都唔錯。落堂啦！
(叮噹、叮噹，下課鐘聲響起)

(老師走後，同學們開始熱烈哋討論) 

獨蘭：(走起犬夢想前)夢夢同學，你真係要做垃圾佬啊！
童年犬夢想：梗係唔係啦，我頭先求期講嫁！
(由於犬夢想唔想被人笑，所以唔肯承認呢個夢想)

(這時候，畫面停住了)

成年野口：呢個就係小時候嘅你，由於你小時候放棄咗夢想，因此你毫無目標，混混噩噩咁過住你嘅生活，攪到以家做無業遊民，仲訓天橋！
成年犬夢想：咁我可以點啊！
野口：我已經幫你回到過去啦，點樣改變就要靠你自己啊！
成年犬夢想：得！無問題！幫吓手，一齊捉「我」入廁所啊！
野口：(點頭)嗯！(伸手去捉犬夢想)

成年犬夢想：唔係捉我啊！係捉細個個果「我」啊！
(於是犬夢想和野口捉叼咗小時侯嘅犬夢想入廁所)

〈場景三〉
場哋：廁所
時間：幼稚園時期
人物：小時候嘅犬夢想、犬夢想、野口
(小) 犬夢想： (爭扎)救命啊！救命啊！你哋想點啊！
(大) 犬夢想：(掩住小時候犬夢想的嘴巴)喂！唔好嘈啊！
野口：(溫柔)放心啦！我哋唔會傷害你嫁！
(大) 犬夢想：小夢！你知唔知做環保回收人士係一個極有意義嘅工作嚟嫁！(激動！)點解？點解你要放棄啊！
(小) 犬夢想：(害怕)叔叔！我唔想比人笑啊！
野口：(大笑)佢叫你叔叔喎！笑死我啦！
(大) 犬夢想：(怒)你個蛋捲居然叫我叔叔！(轉向野口)你唔係幫我嫁咩！仲笑！
野口：得囉！就係因為你驚比人笑，放棄咗一個夢想，呢個社會就會笑咗一個偉大嘅夢想家。話唔定你一個唔少心開咗間環保回收公司，做埋全世界最勁嘅環保回收人士。
(小) 犬夢想：(神情呆滯)(沒有說話)

野口：佢咁細個，佢唔明嫁給
(大) 犬夢想：得！有辦法
(大) 犬夢想：(搭著小犬夢想膀)你睇唔睇到前面有咩啊
(小) 犬夢想：係唔係馬桶子
(大) 犬夢想：(怒)蠢！係未來啊！你唸吓！開左公司，未賺到好多錢囉！到時你未威過大叉樂囉！
(小) 犬夢想：(怒)做咩話我蠢，市懀佬！
(大) 犬夢想：你……你個(被打斷)

野口：唉……都係等我嚟啦！
野口：(溫柔)小朋友，點解你想做環保回收人士嘅！

(小) 犬夢想：之前個姐姐教我好多關於環保嘅事，姐姐話哋球叔叔已經病咗啦，所以我哋要好好保護哋球。
野口：你個夢想咁偉大，唔好輕易放棄啊！
(成年) 犬夢想：無錯！佢哋以為你個夢想微不足道，但其實你個夢想好偉大嫁，因為如果世界上嘅人都同你一樣咁環保，呢個哋球就可以活得更長命嫁啦！如果佢哋再笑你，我就幫你打佢哋！
(小) 犬夢想：(微笑)嗯！
(大) 犬夢想：你要記住夢想係屬於你自己嫁，並唔屬於任何人！
野口：我哋要走啦！再見！
(小) 犬夢想：再見！
(野口帶著犬夢想到中學時期)

〈場景四〉
場哋：課室
時間：犬夢想的中學時期
人物：中學犬夢想、大叉樂、任天久、成年犬夢想、野口、獨蘭
野口：呢到係你嘅中學
(大) 犬夢想：真係喎！
(呢個時候，中學時期嘅犬夢想出現)

(小)犬夢想：我決定參加呢個活動！你哋都參加啊！
獨蘭：(驚訝)唔係啊嘛！我寧願繡一百朵蘭花啊！
大叉樂：你唸清楚啊！好辛苦嫁！我一定唔參加！
(小) 犬夢想：我唔怕！
任天久：呢個回收鋁罐活動好無聊喎！
(小) 犬夢想：唔會嫁，佢話一個星期內收集最多個個，冠軍有獎品嫁！
獨蘭：參加繡花比賽仲好啦！又可以見到周繡蘭！
大叉樂：你仲咩懶偉大啫！參加埋呢D無聊活動！正傻仔！我哋走！
任天久：哈哈哈，係囉，咁蠢嫁！(跟住走)

獨蘭：(可惜)唉……(也跟住走)

(犬夢想見個個都走，忍唔住唉聲嘆氣)

(小) 犬夢想：參加呢個活動，真係好蠢！？
(大) 犬夢想：梗係唔蠢啦！
野口：無錯！
(小) 犬夢想：你哋係……
野口：唔洗理我哋係邊個
(大) 犬夢想：我哋只係想你唔好放棄夢想啫！
(小) 犬夢想：夢想！？
(大) 犬夢想：嗯！個活動只係你夢想嘅第一步，你只要努力，冇咩係做唔到嫁！
(小) 犬夢想：咁誇張！一個少少嘅活動冇咩大不了啫，唔參加又唔會點。
野口：但你嘅夢想唔係做環保回收人士咩！
(小) 犬夢想：係啫！但係我唔想比人鬧我蠢啊！況且要收集咁多鋁罐，有一定嘅困難，我都係唔參加啦！
(大) 犬夢想：有D事你而家唔做，以後就冇機會嫁啦！要有強大嘅決心先可以嫁放夢想嘅光芒！
(小) 犬夢想：吓！我唔明喎！
(大) 犬夢想：我以前都唔明，但時間過咗去，你就會後悔嫁啦
(大) 犬夢想：我知點做嫁啦！但係個活動都好難拿冠軍喎！
(大) 犬夢想：其實嘗試失敗係可以綻放出更大嘅光芒，屬於自己夢想嘅光芒！你要知道，夢想係屬於自己嫁！並唔屬於任何人，所以唔洗在意其它人講乜嫁！
野口：(細聲)我哋要走嫁啦！
(大) 犬夢想：你要記住！唔好放棄啊！
(小) 犬夢想：我知嫁啦！
野口：唉！個度有個汽水罐啊！快D去執啦！
(小) 犬夢想：哦！唔該哂(執汽水罐)

(犬夢想去執汽水罐時，野口同埋犬夢想就走咗啦)

(小) 犬夢想：咦！佢哋唔見咗嘅！？頭先個男仔講嘅野好似係邊度聽過！
〈場景五〉
場哋：記者會
時間：現實
人物：犬夢想、野口、記者、大叉樂、任天久、獨蘭
(犬夢想正在開記者會)

記者：犬先生，你間公司攞咗環保公司冠軍喎！你有咩得獎感想！
犬夢想：我要多謝野口，因為佢除咗幫我發明一D環保設施幫助我間公司外，仲幫我實現咗我嘅夢想，如果冇佢幫我，我唸我仲係天橋底訓緊覺。
記者：咁不如同D舊同學影張大合照啊！
犬夢想：好啊！
(所有人去影大合照)

大叉樂：對唔住啊，我之前笑你蠢！
獨蘭：係啊！估唔到你而家成就咁大
犬夢想：唔緊要！嚟！一齊影相啊！
野口：其實我都係你舊同學嚟嫁！我幼稚園坐你隔離嫁！
犬夢想：係咩！唔怪得你咁熟口熟面啦！
大叉樂：其實……我想除你條褲好耐嫁啦！(伸手去除獨蘭條褲)

記者：嚟！影相啦！一、二、三笑！
獨蘭：(尖叫) 啊~~(回復平靜)好彩我有打底啫！
(眾人笑得很開心)

各位同學記住要勇敢追求自己嘅夢想，只要努力就可以做到嫁啦！強大嘅決心可以令你嘅夢想綻放出最大嘅光芒！而家立即建立美麗嘅夢想，然後重新出發！做個真正嘅夢想家！
